
ANÎS	 naskomitowina nîkânênihtâkwana oma ohci mino-wîcêhtowin ininiwak asici 
akâm-askihk -okimâw kâkî-osihtâcik, âyitaw asotamâkêwina  ita ê-maskawastêki 
manâcihitowin, pêyahtakâtisowin asici nâkatênihcikêwina;

ANÎS	 aniki naskomitowina 1,2,3,4,5,6, 9  êkwa 10, astêwa ota pîhcayihk Manitoba, 
âyîcihtâwak mino-wîcêhtowina kâ-kiskinohtahikoyahkok ki-nakatênihcikêwininana 
asici ki-mâmawi-nîkâniminaw;

ANÎS	 oma Treaty Week kâ-ati-ispanik ki-mînikowisinaw kahkinaw ota Manitoba kâ-
ayâyahk,  nisitohtamowina oki ohci kayâs kâkî-masinahikâtêki naskomitowina, 
tânisi ê-itastêki, ina pimâtisowi-masinahikana oki;

ANÎS	 kiskinwahamâkêwin oki ohci  naskomitowina ta-maskawisîhtaw 
kiskênihtamowin, nisitohtamowin, asici mino-wâhkohtowin, mina ta-wicihâwak 
okiskinohamawâkanak, asici okiskinohamâkêwak, asici wâhkomâkanak asici 
ihtâwina kwayask ta-nisitohtahkik inikohk kâ-kistênihtâkwahki kihci-naskomitowina 
ota Manitoba;

ANÎS	 oma naskomitowin mino-wîcêwitowin kâ-nîkâniskahkik  ota Manitoba (TRC 
Manitoba) kâkî-astâcik ininiwi-onîkanîwak (AMC) asici Canada,  2025 kâkî-
opâstînikâtêk, ati maskawi-astâwak, mina minwastâwak kihci-naskomitowin 
wâhkohtowina ota Manitoba, kiskinwahamâkêwin ohci mina  ayamihitowin asici 
misiwê itê ta-tasihcikâtek;

ANÎS	 oma Treaty Week kâ-ati-ispanik kahkinaw ota Manitoba kâ-ayâcik anisininiwak 
sîhkimâwak ta-mâmitonênihtahkik kêkwan takî-itotahkik wîstawâw ta-
wîcêwâkanimâcik ininiwa mina ta-kistênihtahkik kêkwana kâ-pakitinahkik ta-
wîcihiwêcik ininiwak ota Manitoba, pimâtisiwinihk ohci, asici otôtêmitowinihk mina 
mino-pamihiwêwinihk.

MȂKA ȆKWA KISKȆNIHTAMOK, NINA, okimâwiskwêw Tracy Schmidt, kâ-nîkâniskamân 
kiskinwahamâkêwin asici oski-awâsisak okiskinwahamâkêwiniwâw ota 
Manitoba okimânâhk, niwîhtên May 18-22, 2026 kihci-naskomitowin ê-ispanik 
(Treaty Week) ta-isi-kiskênihcikâtêk, mina ki-sîhkimikawinâwâw kwayask ta-isi 
-mâmitonênihtamêk mina ta-kanawâpahtamêk kahkinaw.

